
Denentzako moduko jolastokiak
Txikitan ezagutu genituen jolastoki edo patioak pixkanaka-pixkanaka aldatzen ari 
dira. Lehen, futbola zen erdigune eta orain, aldiz, ikasle-mota guztiengan 
pentsatuta ari dira jolastoki berriak egiten edo eraberritzen.
Gai hori izango dugu hizpide jarduera honetan. Bertan ariketa hauek dauzkazu:
- Bideoa ikusi eta ulermen-galderei erantzun.
- Hitz batzuen sinonimoak aurkitu bideoaren transkripzioan.
- Mezu bat bidali eskola bateko webgunera, bertako jolastokia berritzeko 
proposamenak eginez.

Ikusitako bideoa ulertzen
Audioa entzun aurretik, erantzun galdera hauei:

- Gogoan daukazu nolakoa zen zure eskolako patioa? Zertan 
jolasten zineten bertan?

Jarraian, ikusi bideoa. Bertan Bizkaiko ikastola bateko 
irakasleek kontatzen dute zer aldaketa egin dituzten eskolako 
patioan. Bideoa ikusi ondoren, esan ondoko esaldiak egia ala 
gezurra diren.

https://labur.eus/24NHW  

Egia  Gezurra 

1. Irakasleen ekimenez berritu dute ikastolako patioa.

2. Eskolako patioa aldatzeko helburuetako bat izan da ikasleen 
    arteko harremanak aldatzea.

3. Tren bat ere jarri dute espazio berri horretan.

4. Baztertu zenbait jarduera, esaterako, lehiaketa bultzatzen dutenak 
    eta mahai-jolasak. 

5. Espazio berri horretan, futbola desagertu egin da.

6. Orain klase batzuk gelatik kanpo emateko aukera daukate. 

7. Eskolakoa ez den jendearentzat jai-egunetan bakarrik egongo da   
    zabalik jolastokia.

Testuan sinonimoak topatzen
Topatu ondorengo testuan beheko hitz hauen sinonimoak edo antzekoak, eta idatzi eskuineko
zutabean (beheko zutabean dauden ordenan ageri dira hitz horiek testuan).

Lotu

Transformatu

Alboetara joateko ohitura

Moldatu

Itzulipurdi

Erdigunea

Izadia hor egotea

txilinbueltaka

ESATARIA. Berdintasuna, parte-hartzea eta natura uztartu nahi zituzten, eta horretarako Durangoko Kurutziaga 
ikastolako irakasleek, gurasoek eta ikasleek beharrezkoa ikusi zuten jolastokia eraldatzea.

IRAKASLEA 1. Espazioa aldatzen da harremanak eraldatzeko. Abiapuntua hori, hori hartzen da. Patio 
tradizional batek kirol-esparru bat edukitzen du, kirol-esparru horretako protagonista ba mutil bat da baloiaz…

IRAKASLEA 2. Eta argi eta garbi ikusten zen nola neskek bazterretara joateko joera zuten, futbol eta zelai,

kirol-zelaien bazterretara.

ESATARIA. Lau urteko parte hartzezko prozesu baten ondoren, aste honetan hasi dira adin guztietako mila bat

ikaslek jolastoki berrira egokitzen, eta disfrutatzen.

IRAKASLEA 3. Eta bai. Oso pozik gelditu dira, eta orain ibiltzen hasi direnean, oso gustura.

IRAKASLEA 4. Errekasto-harriekin, ba hor bat egongo da uretan eskuak garbitzen, bestea saltoka harri 
txikietatik, batzuk etzanda egongo dira, baina beste batzuek txilinbueltaka hasiko dira, edo kroketa egiten, nire 
alaba moduan.

ESATARIA. Mila metro karratuko espazioan, muinoz eta errekaz gain, tren bat ere jarri dute.

IRAKASLEA 2. Lasai egoteko txokoak: asko eskatzen zituzten. Mahai-jolasetara jolasteko, hitz egiten egoteko…

ESATARIA. Lehiako kirola alde batera utzi, eta gizarte inklusibora salto egitea da heziketa-proiektu honen

helburua.

IRAKASLEA 1. Denentzako espazio bat sortu da, futbolak jarraitzen du, baina ez da epizentroa, dago beste

espazio batean, eta nahi dabenak (duenak) ba hor jolasten du.

IRAKASLEA 2. Zer ekarri du horrek? Ba klaseetarako etxeko zapatilak ekartzea…

IRAKASLEA 3. Irakasle batzuk, musikako irakasleak adibidez, eskatu deusku (digu), mesedez, espazio bat, ba

kontzertu txikiak emon (eman) ahal izateko, natura presente egon dadila, eta hori aprobetxatu klaseak emoteko 
(emateko) kanpoan.

ESATARIA. Ikastolako ikasleentzat ez ezik, eskola-orduetatik kanpo, Durangoko herritar guztientzat ere zabalik 
egongo da ametsetako jolastoki berria.

Eskoletako jolastokiak birdiseinatzen

Proposamenak jolastokia berritzeko
Eskolako patio bat berritzeko ideiak idatziz emateko eskatu nahi dizugu hemen (idazten hasi aurretik, 
hitz egin dezakezu lagun batekin gai honen inguruan).

Egoera: Zuk ondo ezagutzen duzun eskola batean (gaztetako eskola, zure seme-alabena…) patioa 
berritzeko asmoa daukate. Horretarako, denen parte-hartzea eskatu dute: irakasleena, ikasle eta ikasle-
ohiena, gurasoena… Eskolako webgunean egin duten galdera da: nolakoa izan beharko luke patio 
eraberrituak? Zer aldaketa egin beharko lirateke? Orain dagoen patioa tradizionala da, ez da aldatu 
aspaldian.

Egitekoa: Bidali zure proposamenak eskolako helbide digitalera (gurepatioa@bateginik.eu). Bertan, besteak 
beste, bi puntu hauek aipa ditzakezu:

- Zuk ezagutu zenuen patioa nolakoa zen.

- Zer aldaketa egingo zenituzkeen patio berria haur guztientzat inklusiboa eta atsegina izan dadin.

ZUZENKETAK

Egia  Gezurra 

2-3-6 1-4-5-7

Ikusitako bideoa ulertzen

Testuan sinonimoak topatzen

Lotu

Transformatu

Alboetara joateko ohitura

Moldatu

Itzulipurdi

Erdigunea

Izadia hor egotea

uztartu

natura presente egon dadila

epizentroa

txilinbueltaka

bazterrera jotzeko joera

eraldatzea

bazterrera jotzeko joera

egokitzen

TRANSKRIPZIOA
ESATARIA. Berdintasuna, parte-hartzea eta natura uztartu nahi zituzten, eta horretarako Durangoko Kurutziaga
ikastolako irakasleek, gurasoek eta ikasleek beharrezkoa ikusi zuten jolastokia eraldatzea.
IRAKASLEA 1. Espazioa aldatzen da harremanak eraldatzeko. Abiapuntua hori, hori hartzen da. Patio tradizional
batek kirol-esparru bat edukitzen du, kirol-esparru horretako protagonista ba mutil bat da baloiaz…
IRAKASLEA 2. Eta argi eta garbi ikusten zen nola neskek bazterretara joateko joera zuten, futbol eta zelai,
kirol-zelaien bazterretara.
ESATARIA. Lau urteko parte hartzezko prozesu baten ondoren, aste honetan hasi dira adin guztietako mila bat
ikaslek jolastoki berrira egokitzen, eta disfrutatzen.
IRAKASLEA 3. Eta bai. Oso pozik gelditu dira, eta orain ibiltzen hasi direnean, oso gustura.
IRAKASLEA 4. Errekasto-harriekin, ba hor bat egongo da uretan eskuak garbitzen, bestea saltoka harri txikietatik,
batzuk etzanda egongo dira, baina beste batzuek txilinbueltaka hasiko dira, edo kroketa egiten, nire alaba moduan.
ESATARIA. Mila metro karratuko espazioan, muinoz eta errekaz gain, tren bat ere jarri dute.
IRAKASLEA 2. Lasai egoteko txokoak: asko eskatzen zituzten. Mahai-jolasetara jolasteko, hitz egiten egoteko…
ESATARIA. Lehiako kirola alde batera utzi, eta gizarte inklusibora salto egitea da heziketa-proiektu honen
helburua.
IRAKASLEA 1. Denentzako espazio bat sortu da, futbolak jarraitzen du, baina ez da epizentroa, dago beste
espazio batean, eta nahi dabenak (duenak) ba hor jolasten du.
IRAKASLEA 2. Zer ekarri du horrek? Ba klaseetarako etxeko zapatilak ekartzea…
IRAKASLEA 3. Irakasle batzuk, musikako irakasleak adibidez, eskatu deusku (digu), mesedez, espazio bat, ba
kontzertu txikiak emon (eman) ahal izateko, natura presente egon dadila, eta hori aprobetxatu klaseak emoteko
(emateko) kanpoan.
ESATARIA. Ikastolako ikasleentzat ez ezik, eskola-orduetatik kanpo, Durangoko herritar guztientzat ere zabalik
egongo da ametsetako jolastoki berria.

